Коми Республикалы федеральнӧй сьӧмкудйысь сетасны 24 миллион гӧгӧр шайт сьӧм 2011-2015 вояс вылӧ «Ӧткодь позянлун» канму уджтас збыльмӧдӧм вылӧ 
Россия Федерацияса Веськӧдлан котырлысь лӧсялана тшӧктӧм кырымаліс Дмитрий Медведев. Федеральнӧй субсидиясӧ видзасны софинансируйтӧмӧн сэтшӧм мероприятиеяс вылӧ, мый серти вермытӧмъяс да лёка ветлысь мукӧд группаса йӧз вермасны ӧткодя вӧдитчыны объектъясӧн да услугаясӧн.
Коми Республикаса удж да йӧзӧс социальнӧя доръян министерстволӧн юӧртӧм серти, тайӧ сьӧмсӧ видзасны сы вылӧ, медым лӧсьӧдны торъя пандусъяс да кутчысянінъяс Сыктывкарын вермытӧмъяслӧн спортивнӧй шӧринын, Коми Республикаса национальнӧй музейын, Вужвойтырлӧн шылада-драмаа театрын, Сыктывкарса политехническӧй техникумын, Сервис да услугаяс Сыктывкарса колледжын, уджӧн могмӧдан муниципальнӧй шӧринъясын, а сідзжӧ районнӧй больничаясын да поликлиникаясын, муниципальнӧй библиотекаясын да культура керкаясын — ставнас 230-ысь унджык объект. 
